
Inuussutissarsiornerrnut Aatsitassarsiornermullu Naalakkersuisoq 

Naalakkersuisoq for Erhverv og Råstoffer NAALAKKERSUISUT 

GOVERNMENT OF GREENLAND 

Inatsisartuni ilaasortaq Naaja Nathanielsen 

London Miningip qinnuteqaataanut aamma Aatsitassanut inatsimmut aamma Suliniuti­
nut angisuunut inatsimmut tunngasunut apeqqut nr. 85-imut akissutit 

Inatsisartut Suleriaasianni § 37 naapertorlugu Naalakkersuisunut makkuninnga 
apeqquteqarsimavutit: 

1) 

London Miningip qinnuteqaataa Aatsitassat pillugit inatsit, Suliniutit annertuut pillugit 
inatsit tamaasaluunniit tunngavigalugit suliarineqassava? 

Aatsitassanut inatsit naapertorlugu atuinissamut akuersissuteqarnissaq pillugu qin­
nuteqaamik London Mining taamaallaat nassiussisimavoq. 

2) 

Aatsitassat pillugit inatsimmi aamma Suliniutit annertuut pillugit inatsimmi ersippoq qin­
nuteqaatinut atatillugu Naalakkersuisut Inatsisartut akuutittassagaat. London Miningimit 
qinnuteqaat pillugu qaqugu Naalakkersuisut Aatsitassaqarnermut Ataatsimiititaliaq ilisi­
matilersaarpaat? 

UKA 2012-imi aatsitassanut inatsisip allanngortinnerani § 4-mi imm. 2-mik nutaamik 
imatut oqaasertalikkamik ilanngussisoqarpoq: 
"Imm. 3 Sammisanik aalajangiussisoqartinnagu inuiaqatigiinnut imaluunniit avatangiisi­
nut pingaarutilimmik sunniuteqarsinnaasut pissutsit pillugit sammisanik Inatsisartut ata­
anni ataatsimiititaliamut pingaarutilimmut Naalakkersuisut ilisimatsitsissapput." 

Aalajangersakkamut nutaamut oqaaseqaatini ilaatigut imatut allassimasoqarpoq: 
"Naalakkersuisut ataatsimiititaliarlu pingaarutilik kingornatigut ilisimatitsissutip annertus­
susissaanut tunngatillugu erseqqinnerusumik isumaqatigiissuteqarnissaat tunngavigi­
neqarpoq. Ataatsimiititaliap nalunaarutinik teknikkimut oqimaatsunut tunngasunik artuk­
kernissaa aalajangersakkamut siunertaanngilaq, pingaarnerusortalli erseqqissarneqas­
sap-put." *(08S! Oversætters version) 

§ 4, imm. 2-mi aalajangersagaq naapertorlugu Naalakkersuisut Aatsitassaqarnermut 
Ataatsimiititaliamut ilisimatitsissapput London Miningimut atuinissamik akuersissutip 
nalunaarutiginera sioqqullugu. 

3) 
Suliniutit annertuut aamma Aatsitassat pillugit inatsisini Inatsisartunik peqataatitsinissaq 

pillugu aalajangersakkat siunissami Naalakkersuisut qanoq iliorlutik nalinginnaasumik 

piviusunngortilersaarpat? 

Apeqqummut 2-mut akissutigisaq innersuutigineqarpoq. 

4) 

Sooq aatsitassat qinngornernik ulorianartunik akullit pillugit arlaannaannulluunniit at­

tuumassuteqanngitsumik nalunaarusiaq, Lett, DCE aamma PWCmit suliaq, maanna 

tamanut saqqummiunneqarani danskit naalagaaffiallu ataqatigiissareqqaarnissamut 

utaqqinneqarniarpa? 

Kiffaanngissuseqartutut immikkut ilisimasalinnit suliarineqartutut nalunaarut pineqartoq 

Naalakkersuisuni siulittaasup aamma statsministerip akornanni isumaqatigiissut naaper­

torlugu piffissami kingusinnerusumi tamanut saqqummiunneqassaaq, Nunanut allanut 

Ministereqarfiup ministereqarfiit akimorlugit suleqatigiissitaliaanit inerniliissutinik sulia­

risanik tamanut saqqummiussaqarnermut naleqqussagaatillugu. 

ssiarnersumik i.9uull~a.<1qusilluta 
Ise~U. 

-Jens-Erik Kirkegaard 

